
                    Bosna i Hercegovina Bosnia and Herzegovina              

       Univerzitet u Sarajevu      University of Sarajevo

    MUZIČKA AKADEMIJA ACADEMY OF MUSIC

              SARAJEVO
SARAJEVO


Broj: 02-1-544/3-10
Sarajevo, 05.07.2010.
Na osnovu člana 189. Pravila Muzičke akademije u Sarajevu – Novi prečišćeni tekst, a u skladu sa čl. 5. st. 2. i 3. Pravila studiranja za drugi ciklus studija na Univerzitetu u Sarajevu i Odlukom o izmjenama i dopunama Pravila studiranja za drugi ciklus studija broj: 01-01-38/1374/10 od 19.05.2010. godine, a shodno Zaključku Vlade Kantona Sarajevo broj: 02-05-16411-24.1/10 od 16.06.2010. godine, Nastavno-umjetničko vijeće Muzičke akademije, na sjednici od 05.07.2010. godine, donijelo je
O D L U K U

o dopuni Pravila studiranja za drugi (II) ciklus studija na Univerzitetu u Sarajevu 

broj: 01-01-3373/08 od 18.06.2008. god. i broj: 01-01-38-1374/10 od 15.07.2009. god.
Mijenja se Odluka Nastavno-umjetničkog vijeća broj: 02-1-491/5.1-09 od 03.06.2009. godine i Odluka Nastavno-umjetničkog vijeća broj: 02-1-722/5-09 od 15.07.2009. godine i glasi:

Član 1.

U prijavnom obrascu kandidati su dužni da naznače odsjek/ smjer koji žele upisati te ime mentora kod kojeg žele studirati glavni predmet zanimanja, kao i da naznači ime i zvanje korepetitora (ukoliko mu je neophodan). 
Kandidat je dužan da obezbijedi korepetitora, što će se obavezno naznačiti u tekstu Konkursa. 
U suprotnom kandidat neće moći pristupiti provjeri.

Konačnu odluku o mentorima i korepetitorima donosi Nastavno-umjetničko vijeće (NUV). 

NUV može u objektivnim ili izuzetnim slučajevima kandidatu dodijeliti drugog mentora od onog kojeg je kandidat naznačio.

Član 2.

Opšti uslov za upis na II. ciklus studija je završen četvorogodišnji studij (I. ciklus studija) Muzičke akademije - odgovarajući odsjek/ smjer i 240 studijskih kredita.

Kandidati koji su završili četvorogodišnji studij po predbolonjskom NPP, kandidati sa drugih muzičkih akademija ili kandidati strani državljani natječu se na konkursu pod istim uslovima, što podrazumijeva da im je priznato 240 studijskih kredita.

Član 3.

Za sve kandidate koji ispunjavaju uslove konkursa organizuje se provjera pod istim uslovima. 

Provjera se organizuje u prvoj sedmici septembra, a o tehničkim detaljima organizacije brine se prodekan za nastavu.

Član 4.

Provjera (za II. ciklus studija na umjetničkim odsjecima) se organizuje za svakog kandidata pojedinačno i može trajati najduže 45 minuta. 

Provjera se sastoji od najviše 30 minuta predstavljanja kandidata i najviše 15 minuta razgovora s kandidatom. 

Provjera je javna i poželjno je da prisustvuju svi članovi matičnog Odsjeka. 

Dekanat će obezbijediti da se svako predstavljanje kandidata snima. 

Snimak se pohranjuje na CD koji se ulaže u dosije kandidata sa ostalim dokumentima.

Član 5.

Provjera (za II. ciklus studija na teoretskim odsjecima: muzikologija/ etnomuzikologija i MTP) može biti pismena (grupno) ili usmena (pojedinačno za svakog kandidata), ili i jedna i druga. 

U zadnjem slučaju provjera će se organizovati u dva dana, s tim da se pismena (grupna) provjera organizuje prvog dana i može trajati najduže 90 minuta, a usmena (pojedinačna) provjera organizuje se drugog dana i može trajati najduže 30 minuta, plus najviše 15 minuta razgovora s kandidatom. 

Dekanat će obezbijediti da se svako usmeno predstavljanje kandidata snima. 

Snimak se pohranjuje na CD koji se ulaže u dosije kandidata sa rezultatima pismene provjere i ostalim dokumentima.

Član 6.

Svaki odsjek će do momenta raspisivanja Konkursa za upis na II. ciklus studija odrediti okvirni program (ili sadržaj, vrste zadataka, idr.) i način provjere (sviranje/ pjevanje napamet, sviranje/ pjevanje s lista, idr.). 

Kandidat je dužan uz prijavni formular da dostavi notni materijal programa kojim se predstavlja u 3 primjerka.

Član 7.

Komisija za provjeru konstituiše se iz reda nastavnika Akademije za svakog kandidata posebno, o čemu odluku donosi NUV. Komisija ima 3 člana:

1. Predsjednika svih komisija za II. ciklus studija na umjetničkim odsjecima predlaže Dekanat. 

Predsjednik svih komisija za II. ciklus studija na teoretskim odsjecima uvijek je Prodekan za nastavu. 

Osim što vodi cjelokupnu proceduru provjere, predsjednik komisije vodi računa o ujednačenom kriteriju ocjenjivanja, o čemu je dužan da upozorava ostale članove komisije. 

Predsjednik komisije organizuje i vodi razgovor s kandidatom, a ostali članovi komisije se po potrebi mogu uključiti.

2. Ispitivač u svakoj komisiji je budući mentor. Ispitivač komisije za II. ciklus studija na umjetničkim odsjecima predlaže kandidatu koje će kompozicije ili dijelove kompozicija izvesti (ili sl.) na predstavljanju kandidata. 

Ispitivač, uz saglasnost ostaih članova komisije, može prekinuti kandidata prije završetka određene kompozicije. Ispitivač komisije za II. ciklus studija na teoretskim odsjecima vrši usmenu provjeru kandidata, a ostali članovi komisije se po potrebi mogu uključiti.

3. Treći član u svakoj komisiji bira se iz uže struke na prijedlog predsjednika i ispitivača. Član komisije ne može biti nastavnik koji ima svog kandidata koji se natječe za isti odsjek, smjer ili glavni predmet (u slučaju MTP odsjeka).

U slučaju kad bi predsjednik komisije trebao biti i budući mentor (ispitivač) zadatak predsjednika komisije preuzima šef odsjeka ili nastavnik kojeg predloži komisija.

Nakon završetka provjere (predstavljanja i razgovora s kandidatom) komisija obavezno diskutuje, a najduže 15 minuta. Poslije diskusije svaki član komisije autonomno upisuje svoju ocjenu u formular.

Član 8.

Ocjena je jedinstvena za umjetničko predstavljanje kandidata i razgovor, odnosno za pismeni dio, usmeni dio i razgovor. 

Ocjena i bodovi izražavaju se prema sistemu ocjenjivanja i bodovanja iz I. ciklusa studija prema utvrđenoj skali.

Originalni formular se ulaže u dosije kandidata sa ostalim dokumentima.
Član 9.

Nakon obavljene provjere bodovi stečeni na provjeri objedinjuju se sa bodovima koji su stečeni na osnovu prosjeka ocjena, i to 40% bodova po osnovu prosjeka ocjena i 60% bodova na provjeri.

Nakon obavljenog bodovanja ovih stavki kandidat mora imati minimalno 40,00 bodova kako bi bio rangiran. Kandidati ispod 40,00 bodova nisu prošli provjeru.

Član 10.

Angažman izvođačkih ansambala obezbjeđuje sam kandidat.

Muzička akadamija će shodno stavu 1. pomoći u realizaciji angažmana izvođačkih ansambala.“
Član 11.

Formulari iz čl. 7, 8. i 9 su sastavni dio Pravila.

Član 12.

Pravila o dopuni člana 5. stav 2. i člana 6. stav 8. Pravila studiranja za drugi ciklus studija na Univerzitetu u Sarajevu za Muzičku akademiju u Sarajevu čine sastavni dio Pravila studiranja za II ciklus studija na Univerzitetu u Sarajevu i stupaju na snagu narednog dana od dana donošenja, a primjenjivat će se počev od šk. 2010/11. godine i bit će objavljena na web stranici i oglasnoj tabli Muzičke akademije.

Član 13.

Donošenjem ove Odluke prestaju važiti Odluke Nastavno-umjetničkog vijeća broj: 02-1-491/5.1-09 od 03.06.2009. godine i broj: 02-1-722/5-09 od 15.07.2009. godine.

DEKAN

Dostavljeno:







Prof. dr. Ivan Čavlović

· članovima Vijeća

· na oglasnu tablu

· sekretaru

· arhivi Vijeća

· a/a

